
N ______ - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 700-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Կրթության մասին» Հայաստանի Հանրապետության օրենքի 6-րդ հոդվածի 3-րդ մասին, «Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 5-րդ հոդվածի 3-րդ մասին համապատասխան և համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաuտանի Հանրապետության կառավարությունը որոշում է.


1. «Հայաստանի Հանրապետության կառավարության 2011 թվականի ապրիլի 28-ի «Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների ընդունելության կարգը հաստատելու մասին» N 700-Ն որոշման (այսուհետ` որոշում) և որոշման 1-ին կետով հաստատված` Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների ընդունելության կարգի (այսուհետ` կարգ) վերնագրերում «օտարերկրյա քաղաքացիների» բառերից հետո լրացնել «և օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների». բառերը:


2. Կարգի 1-ին կետում «(այսուհետ` օտարերկրացիներ)» բառերից հետո լրացնել «, ինչպես նաև օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների (այսուհետ` դիվանագետների ընտանիքների անդամների)`» բառերը:


3. Կարգը լրացնել նոր 6-րդ բաժնով հետևյալ բովանդակությամբ.

«VI. ՕՏԱՐԵՐԿՐՅԱ ՊԵՏՈՒԹՅՈՒՆՈՒՄ ԳՈՐԾՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՐՄԻՆՆԵՐՈՒՄ ԱՇԽԱՏՈՂ ԴԻՎԱՆԱԳԵՏՆԵՐԻ ԸՆՏԱՆԻՔՆԵՐԻ ԱՆԴԱՄՆԵՐԻ ԸՆԴՈՒՆԵԼՈՒԹՅԱՆ ՊԱՅՄԱՆՆԵՐԸ

36. Դիվանագետների ընտանիքների անդամները Հայաստանի Հանրապետության ուսումնական հաստատություններ կարող են դիմել ընդհանուր հիմունքներով, սույն կարգի 5-րդ կետին համապատասխան:

37. Սույն կարգով բակալավրի որակավորման աստիճան ստանալու համար բարձրագույն ուսումնական հաստատություն կարող են դիմել դիվանագետների ընտանիքների այն անդամները, ովքեր ստացել են Հայաստանի Հանրապետությունում առնվազն միջնակարգ կրթություն կամ դրա մակարդակին համապատասխան կրթություն և ունեն նշված կրթությունը հավաստող ավարտական փաստաթուղթ:

38. Բակալավրի կրթական ծրագրով կրթություն ստանալու համար դիվանագետների ընտանիքների անդամներ հանդիսացող դիմորդների ընդունելությունն իրականացվում է դիմորդների փաստաթղթերի ուսումնասիրության և գիտելիքների ստուգման հիման վրա` սույն կարգի 10-րդ կետին համապատասխան: 

39. Սույն կարգով Հայաստանի Հանրապետության ուսումնական հաստատություններ դիվանագետների ընտանիքների անդամներ հանդիսացող դիմորդների ընդունելությունն իրականցվում է նախարարության կողմից սույն կարգի 16-րդ կետին համապատասխան, ընդ որում կարգի 31-րդ կետի 4-րդ և 5-րդ ենթակետերում նշված փաստաթղթերի համար հյուպատոսական վավերացում չի պահանջվում: 

40. Դիվանագետների ընտանիքների անդամների վրա չեն տարածվում սույն կարգի 4-րդ կետում նշված բացառությունը, 14-րդ կետի 2-րդ և 3-րդ ենթակետերը, 17-րդ, 18-րդ, 29-րդ, 32-րդ և 35-րդ կետերը:»


3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
<<Հայաստանի Հանրապետության կառավարության 2011 թվականի ապրիլի 28-ի N 700-ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի վերաբերյալ հիմնավորումը
	Իրավական ակտի հիմնավորումը

	1. 
	Անհրաժեշտություն

	
	    Սույն որոշման նախագծի ներկայացումը նպատակ է հետապնդում օժանդակել օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամներին` ուսումնառելու Հայաստանի Հանրապետության բարձրագույն և հետբուհական  ուսումնական հաստատություններում:

	2. 
	Ընթացիկ իրավիճակը և խնդիրները

	
	  Ներկայումս օտարերկրյա քաղաքացիների ընդունելությունը ՀՀ բարձրագույն ուսումնական հաստատություններ  կատարվում է Հայաստանի Հանրապետության կառավարության 2011 թվականի ապրիլի 28-ի N 700-ն որոշմամբ հաստատված <<Հայաստանի Հանրապետության բարձրագույն ուսումնական հաստատություններ օտարերկրյա քաղաքացիների ընդունելության կարգով>>, որտեղ ընդգրկված չեն օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամները:

	3. 
	Տվյալ բնագավառում իրականացվող քաղաքականություն

	
	Գործող քաղաքականության փոփոխություն չի նախատեսվում: Իրականացվող քաղաքականությունը Եվրոպայի բարձրագույն կրթության միասնական տարածքի բարեփոխումներին համահունչ կրթական բարեփոխումների  իրականացումն է:

	4. 
	Կարգավորման նպատակը և բնույթը

	
	Նախագծի ընդունումը նպատակ ունի կարգավորել օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների ուսումնառության կազմակերպումը ՀՀ բարձրագույն  և հետբուհական ուսումնական հաստատություններում: 

	5. 
	Նախագծի մշակման գործընթացում ներգրավված ինստիտուտներն ու անձինք

	
	ՀՀ կրթության և գիտության նախարարություն:

	6. 
	Ակնկալվող արդյունքը

	
	Ակնկալվում է, որ նախագծի ընդունմամբ կապահովվի ՀՀ բարձրագույն կրթության մատչելիությունը օտարերկրյա պետությունում գործող Հայաստանի Հանրապետության դիվանագիտական ծառայության մարմիններում աշխատող դիվանագետների ընտանիքների անդամների համար:


	Տեղեկանք
<<Հայաստանի Հանրապետության կառավարության 2011 թվականի ապրիլի 28-ի N 700-ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	ՀՀ կառավարության արձանագրային որոշման նախագիծը չի հակասում միջազգային պայմանագրերով ստանձնած պարտավորություններին:  


	Տեղեկանք
<<Հայաստանի Հանրապետության կառավարության 2011 թվականի ապրիլի 28-ի N 700-ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


ՏԵՂԵԿԱՆՔ

<<Հայաստանի Հանրապետության կառավարության 2011 թվականի ապրիլի 28-ի N 700-Ն որոշման մեջ լրացումներ կատարելու մասին>> ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարության ս/թ օգոստոսի 18-ի հմ. 01/3652-12 գրություն
	Նախագիծը չի համապատասխանում  «Բարձրագույն և հետբուհական մասնագիտական կրթության մասին» ՀՀ օրենքի 5-րդ հոդվածի և «Կրթության մասին» ՀՀ օրենքի 6-րդ հոդվածի պահանջներին:
	Առաջարկը չի ընդունվել: 


	Որոշման նախագիծը մնացել է անփոփոխ:



	ՀՀ արտաքին գործերի նախարարության ս/թ օգոստոսի 8-ի հմ. 01/12.2.1/4028-12 գրություն
	ՀՀ բուհեր օտարերկրյա քաղաքացիների ընդունելության կարգում գոյություն ունեն դրույթներ, որոնք կիրառելի չեն օտարերկրյա պետությունում գործող ՀՀ դիվանագիտական ծառայության մարմիններում դիվանագիտական ծառայություն իրականացնող անձանց երեխաների նկատմամբ, մասնավորապես, 14-րդ կետի 2-րդ և 3-րդ ենթակետերը, 29-րդ կետը: Հետևապես, որոշման նախագիծն այս առումով հստակեցման կարիք ունի: Կարգավորման կարիք ունի նաև դիվանագիտական ծառայություն իրականացնող անձանց երեխաների անվճար ուսուցման հետ կապված հարցը, քանի որ, ինչպես նշված է վերևում, 14-րդ կետի 2-րդ և 3-րդ ենթակետերը վերջիններիս նկատմամբ կիրառելի չեն:
	Առաջարկն ընդունվել է:
	Նախագծում կատարվել է համապատասխան փոփոխություն:

	ՀՀ  կառավարության աշխատակազմի ս/թ օգոստոսի 9-ի հմ. 01/14.10/[124941]-12 գրություն
	Լրամշակել որոշման նախագիծը`  ՀՀ  կառավա-րության  աշխատակազմի  իրավաբանական  վար​չու​թյան  առաջարկությանը համապատասխան և վերջնական տարբերակը ներկայացնել ՀՀ կառավարու-թյան աշխատակազմ:


	Առաջարկն ընդունվել է:


	Որոշման նախագծում կատարվել է համապատասխան փոփոխություն:


























































































































































